
Inclúense dúas novas optativas Cultura 
Financeira en terceiro da ESO e Intelixencia 
Artificial para a Sociedade en cuarto da ESO. 

Non é de recibo levar practicamente un curso 
no que xa se implantou a LOMLOE nos centros 
e sigamos sen a publicación no DOG  da Orde 
que desenvolve o Decreto 156/2022. 

Na negociación do Decreto 156/2022 a 
Consellería negouse a deixar aberta a 
posibilidade de introducir novas optativas.  
Isto supuxo que agora houbera que modificar 
o Decreto, o que está levando a un novo 
retraso en todas as publicacións das materias 
que se van impartir o curso que ven. 

En canto as optativas que se propoñen agora  
tamén nos sorprende gratamente que se 
inclúa Cultura Financeira, xa que fora tamén 
proposta pola CIG ensino no seu momento. 

En canto a Atribución docente entendemos 
que a de Cultura Financeira é correcta, en 
cambio na de Intelixencia artificial se lemos o 

decreto 156/2022 na materia de “Educación 

Dixital” di textualmente:  

“Calquera profesora ou profesor de 
calquera das especialidades docentes 
que conte cunha acreditación mínima 
de B2 do Marco de referencia da 
competencia 
dixital docente. Nos centros en que non 
exista profesorado coa acreditación 
mínima de B2 do Marco de referencia 
da competencia dixital docente 
seguirase esta orde de prelación para 
impartir a materia de Educación 
Dixital: Informática, Tecnoloxía e 
Matemáticas” 

Chama a atención que con respecto a 
Educación Dixital en Intelixencia artificial 
estea Física e Química e non Matemáticas, 
entendemos que deben estar as dúas. A 
administración di que é unha decisión do 
grupo de traballo do currículo da materia 
pero que lle darán unha volta.

Proxecto de Orde pola que se amplía a relación de materias 
optativas da ESO e se estabelece o seu currículo


